
Koncert w klóšterskej cyrkwi
Pod hesłom „Da pacem Domine“ (Knježe, daruj pokoj) wuhotuje komorny chór nota 
bene leipzig pod wuměłskim nawodom profesora Martina Krumbiegela tule njedźelu, 
15. nowembra, w 17.00 hodź. koncert w klóšterskej cyrkwi w Pančicach-Kukowje. 
Zaklinča wšelake twórby rozdźělnych dobow, kotrež zaběraja so z měrom a pokojom. 
Zastup je darmotny, wo dary proša.

Ekumeniski měrowy nyšpor
Katolski farar dr. Michael Kleiner z Budyšina a Hodźijski ewangelski farar Krystof Rum-
mel přeprošujetaj na ekumeniski měrowy nyšpor. Wón wotměje so w sobotu, 21. no-
wembra, w 16.00 hodź. na Kupje měra w Smochćicach. Wšitcy zajimcy su wutrobnje 
přeprošeni znamjo za měr postajić.

Filmowy wječork
Přichodny filmowy wječork w Budyskim Ekumeniskim tachantskim wobchodźe budźe 
póndźelu, 16. nowembra, w 19.00 hodź. Tam pokazaja francoski hrajny film Uberta Pa-
solinija „Mr. May und das Flüstern der Ewigkeit“. Wšitcy zajimcy su přeprošeni. Zastup 
je darmotny, wo dary proša.

TCM prosy na škot a rommé
Sekcija Swójba Towarstwa Cyrila a Metoda z.t. (TCM) přeprošuje wšitkich zajimcow na 
škotowy turněr. Tón wotměje so wutoru, 17. nowembra, na předwječoru pokutneho dnja, 
we 18.30 hodź. w Jasčanskej „Bjesadźe“. Kulturny dom nańdźeš z Dobrošic přijěducy 
a křižowanišćo přeprěčiwši runjewon na kromje wsy. Wuraznje su nimo muži tež žony 
přeprošene, wšojedne kotreje staroby. Za tych, kotřiž njemóža škot hrać, zarjaduja zdo-
bom turněr z kartowej hru rommé. Myta ma TCM za dobyćerjow wobeju turněrow spřihoto-
wane. Wobdźělenje je darmotne. Wo zastaranje z jědźu a napojemi so TCM postara.

Prózdninska jězba za dźěći 4.-8. lětnika
Worklečanske dekanatne dušepastyrstwo za dźěći přeprošuje šulerjow nětčišeho 4. do 
8. lětnika klětu w lětnich prózdninach na jězbu do Hainewaldy. Wona wotměje so wot 
póndźele do pjatka, 2. do 6. awgusta. Swójski přinošk na wobdźělnika wučinja 160 eu-
row. Přizjewjenja přijimuje dekanatne dušepastyrstwo hač do pjatka, 1. meje 2027, on-
line. Link je pod www.posol.de podaty. Na dźěći čaka wotměnjawy program z dźěłarnič-
kami, wulětami, paslenjom, hrami, wólnym časom a połnym zastaranjom z jědźu a pićom.

Nabožne wusyłanja w serbskim rozhłosu
Katolske nabožne wusyłanje w Serbskim rozhłosu MDR ma tutu njedźelu, 15. nowem-
bra, farar Beno Jakubaš z Radworja. Ewangelske nabožne wusyłanje pokutny dźeń, 
srjedu, 18. nowembra, ma fararka Jadwiga Malinkowa z Budyšina. Wotkaz 
na nabožne wusyłanje w mediatece MDR je pod www.posol.de podaty, zdo-
bom chowa so za QR-codom.

Zetkanje samostejacych
Samostejacy ze serbskich wosadow su na swoje lětuše poslednje zetkanje wutoru, 
1. decembra, w 14.00 hodź. do Smochčanskeho kubłanišća swjateho Bena přeprošeni. 
Zajimcy njech so hač do wutory, 24. nowembra, w redakciji Katolskeho Posoła přizje-
wja, telefonowe čisło (0 35 91) 55 02 12. Dalši zajimcy, kotřiž njejsu samostejacy, su 
tohorunja wutrobnje witani. Kóždy njech sej Wosadnik sobu přinjese. Štóž chce wote-
wzaty być, njech to prošu redakciji zdźěli.

Ekumeniski nyšpor před něhdyšim bunkrom
W Tuchorskim lěsu wotměje so pokutny dźeń, srjedu, 18. nowembra, w 10.00 hodź. 
dwurěčny ekumeniski nyšpor před jednym z něhdyšich bunkrow. Wšitcy zajimcy su 
wutrobnje přeprošeni. Srjedź Hornjeho Wujězda wotbočiš do směra na Wulki Wosyk 
(Großhänchen). Něhdźe 500 metrow za Wujězdom podaš so na pólny puć naprawo 
do Tuchorskeho lěsa. Čara wjedźe nimo tamnišeje hěty. Něhdźe 200 metrow za njej 
maš wótrje naprawo wotbočić. Wottam je parkowanišćo widźeć. Tón dźeń je dowolene 
so tam z awtom podać. Pod www.posol.de je čara na karće wozjewjena.

Taizéske modlenje w Budyšinje
Přichodne ekumeniske Taizéske modlenje budźe pokutny dźeń, srjedu, 18. nowembra, 
w 20.00 hodź. w Lutherowym domje na Hošic hasy 28 w Budyšinje. Štóž chce, móže 
rady swój hudźbny instrument sobu přinjesć. 

Modlenje w Róžeńće
Na modlenje před Najswjećišim su wěriwi sobotu, 21. nowembra, we 18.00 hodź. do Ró-
žeńčanskeje hnadowneje cyrkwje přeprošeni. Paćerje budu w serbskej a němskej rěči.

Chrysta krala w Chrósćicach
Na zhromadne zarjadowanje je dekanatna młodźina tež lětsa na swjedźenju Chry
sta Krala, njedźelu, 22. nowembra, do Chrósćic prošena. Započatk je w 14.00 hodź. 
z nyšporom w cyrkwi, kotryž wobrubi hudźbna skupina Zynkopa. Po tym budźe 
Marko Bulank-Paška wo wašnjach chowanja zemrětych přednošować.

Kulturna zyma w putniskej hospodźe
Na mjeztym 15. kulturnu zymu přeprošuje Monika Gerdesowa wšitkich zajimcow 
w přichodnych měsacach do swojeje putniskeje hospody w Chrósćicach. Zarjadowa-
nja w serbskej a němskej rěči wotměja so zaso po sobotach, a to wot 28. nowembra, 
hač do 27. februara, nimale tydźensce. Započatk je, nimo jednoho wječora, staj-
nje w 19.45 hodź. K zahajenju čita Monika Gerdesowa sobotu, 28. nowembra, we 
18.00 hodź. dźěćom bajku. Dalše zarjadowanja za dźěći tónraz planowane njejsu. 
Samsny dźeń w 19.45 hodź. rozprawja krosnowar Syman Pöpel wo wužadanjach w ho-
rach. Nadrobny program je pod www.posol.de podaty.

Kubłanske dny za młodych dorosćenych
Młodźi dorosćeni w starobje 18 do 35 lět su na kubłansku jězbu klětu wot pjatka do 
njedźele, 15. do, 17. januara, do Winfriedoweho domu w Schmiedebergu pře-
prošeni. Při rozmołwach, kreatiwnych dźěłarničkach a wšelakich hrach změja 
woni składnosć nowych ludźi zeznać, nowe nazhonjenja zběrać a při tym sej 
swójsku wěru znowa wotkryć. Mjez zabawu změja wobdźělnicy dosć přiležno
sćow wotpočnyć a wotpinać. Přizjewić móža so zajimcy online. Tam nańdu tež płaćizny. 
Wotkaz je na internetowej stronje www.posol.de daty abo přez tule podaty QR-code.

Adwentne popołdnjo w Drježdźanach
Serbske ekumeniske adwentne popołdnjo w Drježdźanach budźe sobotu, 28. nowem
bra, w rumnosćach wosady swjateho Franca Xaverskeho, Stauffenbergallee 9h w  
Drježdźanach. Započatk je z nyšporom w 15.00 hodź. Přizamknjetej so bjesada a swa-
čina. Zdobom předstaji Smolerjec kniharnja wuběr swojich wudaćow.

Róžowc serbsce sobu so modlić
Nowy duchowny poskitk je redakciski team Dekanatneho dušepastyrstwa za młodźinu 
we Worklecach spřihotował. Wotnětka móža so zajimcy krasnosćiwy róžowc w serbskej 
rěči sobu modlić, kotryž je online na platformaj Youtube a Spotify wozjewjeny. Wotkaz je 
na internetowej stronje Katolskeho Posoła www.posol.de podaty.

Putniska jězba do Medźugorja klětu w nalěću
Na putnisku jězbu z busom do Medźugorja su wšitcy zajimcy klětu w nalěću přeprošeni. 
Wona budźe dwurěčna a wotměje so wot soboty do soboty, 10. do 17. apryla. Přizje-
wjenja přijimuje Andrea Brandnerowa pak telefonisce pod čisłom (01 71) 7 42 33 81 
pak z mejlku na medjugorje2025-april@gmx.de.


